
Ill. OUTRAS DISPOSICIONS

CONSELLERIA DE EDUCACION, CIENCIA, UNIVERSIDADES E
FORMACION PROFESIONAL

ORDE do 5 de agosto de 2024 pola que se autoriza a posta en marcha, con
caracter experimental, de secciéns bilinglies en determinados conservatorios
profesionais de musica da Comunidade Auténoma de Galicia.

A Lei organica 2/2006, do 3 de maio, de educacion, regula nos seus artigos 48, 49 e 50
os estudos profesionais de musica, dos que a Lei 1/2024, do 7 de xuho, pola que se regu-
lan as ensinanzas artisticas superiores e se establece a organizacion e equivalencias das
ensinanzas artisticas profesionais, modifica os artigos 48 e 50.

No ambito das ensinanzas elementais e profesionais de musica, a Conselleria de Edu-
cacion, Ciencia, Universidades e Formacién Profesional publicou o Decreto 198/2007, do
27 de setembro, e o Decreto 203/2007, do 27 de setembro, nos que se establece o curri-
culo das ensinanzas elementais e profesionais de musica, respectivamente, e se regula
0 acceso a estas. Ademais, publicou o Decreto 223/2010, do 30 de decembro, polo que
se establece o Regulamento organico dos conservatorios elementais e profesionais de
musica e de danza da Comunidade Auténoma de Galicia, no que a autonomia conferida
aos conservatorios no seu titulo terceiro, permite aos ditos centros levar a cabo proxec-
tos educativos contextualizados que estimulen o traballo en equipo e o desenvolvemento
das propias potencialidades daqueles. A proxeccion internacional formativa e profesional
que ten cabida neste tipo de ensinanzas xustifica a imparticion de materia/s en lingua/s
estranxeira/s que faciliten ao alumnado dos conservatorios a posterior integraciéon en cen-
tros de estudos nacionais e estranxeiros, ampliando as suas posibilidades de proxeccién e
insercion laboral tanto a nivel nacional como internacional.

O Decreto 79/2010, do 20 de maio, para o plurilingliismo no ensino non universitario de
Gallicia, establece, no seu artigo 22, que se desenvolveran as habilidades de comunicacion
oral e escrita en lingua(s) estranxeira(s) de maneira progresiva e gradual, na formacion
profesional especifica, e nas ensinanzas artisticas e deportivas. Igualmente, no seu artigo
23, establece que a conselleria competente en materia de educacién aprobara un plan
de fomento das linguas estranxeiras no que se determinaran as lifas de actuacion, dirixi-
das ao profesorado, ao alumnado e aos centros. Finalmente, na sua disposicién adicional
primeira, indica que a imparticion de materias non linglisticas en lingua(s) estranxeira(s)
regularase mediante orde aprobada pola conselleria competente en materia de educacion.

A Orde do 12 de maio de 2011 pola que se regulan as seccions bilinglies en centros
sostidos con fondos publicos de ensino non universitario enmarca a necesidade de forma-
cion competencial en linguas estranxeiras do alumnado en materias non linguisticas. Non
obstante, na citada orde non se incluen as ensinanzas profesionais de musica impartidas
nos conservatorios dependentes da Conselleria de Educacion, Ciencia, Universidades e
Formacion Profesional.

A autonomia conferida aos conservatorios no titulo terceiro do citado Decreto 223/2010,
do 30 de decembro, permite aos devanditos centros levar a cabo proxectos educativos
contextualizados que estimulen o traballo en equipo e o desenvolvemento das propias po-
tencialidades daqueles. A proxeccion internacional formativa e profesional que ten cabida
neste tipo de ensinanzas xustifica a imparticion de materia(s) en lingua(s) estranxeira(s)
que faciliten ao alumnado dos conservatorios 0 acceso a outros centros de estudos e maio-
res posibilidades de traballo.

Neste contexto, os conservatorios profesionais de musica Xan Viafio de Ferrol e Manuel
Quiroga de Pontevedra, nos que se imparten as ensinanzas elementais e profesionais de
musica, solicitaron a implantaciéon de seccions bilinglies de lingua inglesa e portuguesa,
respectivamente, como proxecto experimental con caracter voluntario para o seu alum-
nado. Tendo en conta o caracter innovador deste proxecto educativo, e considerando as
necesidades deste tipo de alumnado en materia linglistica, cara a unha maior proxeccion
internacional formativa e profesional, procede considerar a posta en marcha, con caracter
experimental, de seccions bilingles en lingua inglesa e portuguesa nos citados conserva-
torios.

En consecuencia, e de acordo co establecido polo Decreto 4/2013, do 10 de xaneiro,
no uso das funciéns que a Conselleria de Educacién, Ciencia, Universidades e Formacion
Profesional ten atribuidas,

DISPONO:
Artigo 1. Obxecto e ambito de aplicacién

O obxecto da presente orde é autorizar, con caracter experimental, a creacion de sec-
cions bilingues de lingua inglesa no Conservatorio Profesional de Musica Xan Viano de
Ferrol e de lingua portuguesa no Conservatorio Profesional de Musica Manuel Quiroga de
Pontevedra a partir do curso académico 2024/25, coa finalidade de promover a practica
destes idiomas entre o alumnado destes centros.

Artigo 2. Marco legal

A experiencia educativa que se autoriza estara encadrada dentro das ensinanzas dis-
postas nos decretos 198/2007 e 203/2007, do 27 de setembro, polos que se establecen
os curriculos das ensinanzas elementais e profesionais de musica, respectivamente, e se
regula o acceso a estas ensinanzas.

Artigo 3. Destinatarios/as

Os presentes proxectos van dirixidos ao alumnado que curse ensinanzas de grao ele-
mental ou de grao profesional de musica nos conservatorios referenciados no artigo 1 da
presente orde, e a participacion neles tera caracter optativo nas materias que se oferten.

Artigo 4. Requisitos

O numero de alumnado minimo para desenvolver as secciéns bilinglies sera 0 mesmo
que o establecido para a sua imparticién na lingua cooficial, regulado polo artigo 7 do Real
decreto 303/2010, do 15 de marzo, polo que se establecen os requisitos minimos dos cen-
tros que imparten ensinanzas artisticas, para o grao profesional, e o Decreto 198/2007, do
27 de setembro, que establece o curriculo para o grao elemental.

Artigo 5. Organizacion académica

1. A incorporacién dun alumno ou dunha alumna a unha seccion bilingle requirira a
autorizacién por escrito dos pais, nais ou titores/as legais no caso de ser menor de idade.
O centro establecera as medidas oportunas para proporcionar a suficiente informacion as
familias sobre o funcionamento das seccions bilingues.

2. O alumnado que forme parte dunha seccién bilinglie non podera abandonala antes
de rematar o curso escolar, salvo por razéns xustificadas ante a direccion do centro e coa
autorizacion desta.

3. Ao final de cada curso académico, o alumnado que obtefia cualificacion positiva na
materia obxecto de seccién bilingle recibira unha credencial oficial expedida polo centro
conforme participou nunha seccion bilingtie, que debera quedar reflectida no seu expedien-
te académico.

4. Ao comezo de cada curso escolar, antes do 15 de outubro, a direccidon do centro
debera informar a Direccidn Xeral de Formacion Profesional do numero de alumnos/as

matriculados/as en cada un dos cursos con seccioéns bilinglies autorizadas, co visto e prace
da inspeccién educativa.

Artigo 6. Profesorado

1. O profesorado implicado no proxecto de seccién bilinglie debera ser especialista da
materia, ter destino definitivo no centro, e acreditar a sia competencia na lingua estranxei-
ra co certificado B2 do Marco comun europeo de referencia para as linguas.

2. A coordinacion da seccién bilingle correspondera a un/unha docente participante no
proxecto.

Seran funciéns do/da coordinador/a:

— Realizar o seguimento semanal, a coordinacion do equipo de profesores/as que for-
man parte do programa de secciéns bilingles e levantar acta dos temas tratados e dos
acordos adoptados.

— Coordinar a elaboracién do proxecto linguistico no marco do proxecto educativo do
centro.

— Participar nas actividades formativas do profesorado e propofier novas actividades.

— Participar na elaboracién de materiais especificos, revisar e trasladar ao equipo direc-
tivo as programacions iniciais € memorias finais.

— De ser o caso, titorizar a persoa nativa de apoio ao programa.

3. O profesorado participante na seccion bilingtie podera ter, en funcion da sua dispofii-
bilidade horaria, ata un maximo de duas horas lectivas semanais destinadas as actividades
de coordinacién, avaliacién e atencion ao programa. Tera as seguintes funcions:

— Elaborar a programacion especifica ao inicio de cada curso escolar.
— Elaborar unha memoria final.

— Participar nas actividades de formacién organizadas pola Conselleria de Educacion,
Ciencia, Universidades e Formacién Profesional.

— Elaborar materiais curriculares especificos.
— Aqgueloutras que sexan necesarias para o desenvolvemento axeitado do proxecto.

4. No relativo & formacién do profesorado participante neste programa, atenderase ao
disposto no artigo 6 da Orde do 12 de maio de 2011 pola que se regulan as seccions bilin-

gles en centros sostidos con fondos publicos de ensino non universitario.
Artigo 7. Memoria final de curso

Antes do 5 de xullo, o profesorado de cada materia non linglistica implicado no progra-
ma de seccidn bilingle debera elaborar unha memoria avaliativa que trasladara a direccion
do centro para o seu visto e prace. A devandita memoria sera remitida pola direccion do
centro a correspondente xefatura territorial da Conselleria de Educacién, Ciencia, Universi-
dades e Formacion Profesional, que a tramitara a Direccidn Xeral de Formacion Profesio-
nal, acompanada dun informe da inspeccién educativa.

Artigo 8. Asesoramento e avaliacion

1. As estruturas de formacion da Conselleria de Educacion, Ciencia, Universidades e
Formacioén Profesional ofreceran asesoramento, tanto na fase de elaboracién do proxecto,

como na do seu desenvolvemento.

2. Con independencia do punto anterior, a Direccion Xeral de Formacién Profesional,
a través dos servizos de inspeccion educativa, levara a cabo o seguimento e posterior
avaliacion do proxecto co fin de verificar a sua realizacion, a calidade e os resultados
obtidos.

Artigo 9. Duracion do proxecto

O proxecto tera unha duracion de dous cursos académicos, prorrogables en periodos
de dous cursos académicos logo do informe favorable do servizo de inspeccion educativa,
que debera ser emitido tendo en conta a adecuacion as condicidns e obxectivos indicados
na sua posta en marcha e a permanencia das circunstancias que xustificaron a sta implan-

tacion.

Disposicion derradeira primeira

Autorizase a Direccion Xeral de Formacion Profesional para ditar cantas normas se
consideren oportunas para o desenvolvemento desta orde.

Disposicion derradeira segunda

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 5 de agosto de 2024
Roman Rodriguez Gonzalez

Conselleiro de Educacion, Ciencia,
Universidades e Formacion Profesional

